
	Ի պատասխան Ձեր սույն թվականի օգոստոսի 13-ի N 01/17973-2025 գրության՝ «Հայաստանի Հանրապետության 2025 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացում կատարելու մասին ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է ՀՀ 2025թ. պետական բյուջեով նախատեսված Էկոնոմիկայի նախարարության կողմից իրականացվող մի շարք միջոցառումներից վերաբաշխում կատարելու միջոցով 648.3 մլն դրամ հատկացնել 1116 ծրագրի 11001 Գյուղատնտեսական կենդանիների պատվաստում միջոցառմանը՝ վերջինիս շրջանակներում դաբաղ հիվանդության դեմ պատվաստանյութ ձեռք բերելու, ինչպես նաև անասնաբույժների կողմից կանխարգելիչ միջոցառումների իրականացման համար վարձատրություն տրամադրելու նպատակով, հայտնում ենք հետևյալը. 
Հիմնավորման համաձայն՝ Նախագծի ընդունման անհրաժեշտությունը պայմանավորված է Հայաստանի Հանրապետության սահմանին հարող Թուրքիայի մի շարք տարածաշրջաններում դաբաղ հիվանդության հարուցչի նոր SAT-1 տիպի բռնկման դեպքերով, որի արդյունքում անհրաժեշտություն է առաջացել ձեռք բերել դաբաղ հիվանդության SAT-1 տիպի դեմ պատվաստանյութի համապատասխան քանակ, ինչպես նաև իրականացնել անասնագլխաքանակի պատվաստման աշխատանքներ: Հարկ է նշել, հիմնավորման և Նախագծին կից փաթեթի հիմնավորող փաստաթղթերի համաձայն՝ դաբաղ հիվանդության SAT-1 տիպի պատվաստանյութի գնման և պատվաստման աշխատանքների իրականացման անհրաժեշտության վերաբերյալ «ՀՀ Սննդամթերքի անվտանգության ոլորտի ռիսկերի գնահատման և վերլուծության գիտական կենտրոն» ՓԲԸ-ի և ՀՀ սննդամթերքի անվտանգության տեսչական մարմնի կողմից Էկոնոմիկայի նախարարությանը տեղեկացվել է դեռևս 2025թ. հուլիս ամսին: Այս կապակցությամբ բացահայտման կարիք ունի, ՀՀ մշտապես գործող ֆինանսատնտեսական նախարարական կոմիտեի 08.08.2025թ. կայացած նիստի շրջանակներում քննարկված համապատասխան վերաբաշխման նախագծի (օրակարգի 16-րդ հարց) շրջանակներում 11001 Գյուղատնտեսական կենդանիների պատվաստում միջոցառման - Առողջապահական և լաբորատոր նյութեր հոդվածից 124.5 մլն դրամ վերաբաշխում նախատեսելու հանգամանքը, նկատի ունենալով, որ սույն Նախագծով նախատեսվում է այդ միջոցառման նշված հոդվածին հատկացնել 247.8 մլն դրամ: Ընդ որում, հիշյալ նիստի շրջանակներում քննարկված նախագծի հիմնավորմամբ ներկայացվել է, որ նվազեցվող միջոցառման ֆինանսական միջոցների վերականգնման անհրաժեշտությունը ընթացիկ տարվա բյուջեով բացակայում է:
	Չի ընդունվել
 ՀՀ մշտապես գործող ֆինանսատնտեսական նախարարական կոմիտեի 2025 թվականի օգոստոսի 8-ի կայացած նիստի շրջանակներում  քննարկված համապատասխան վերաբաշխման նախագիծը շրջանառության է դրվել ՀՀ էկոնոմիկայի նախարարության 2025 թվականի հունիսի 16-ի N01/13235-2025 գրությամբ։


	Բացի վերոգրյալից, Նախագծի վերաբերյալ խմբագրական առումով առկա են հետևյալ նկատառումները.
1. Նախագծի 2-րդ կետով առաջարկվում է թույլատրել պատվաստանյութերի ձեռքբերումն իրականացնել կոնկրետ կազմակերպությունից՝ հրատապության հիմքով մեկ անձից գնման ձևով, չկիրառելով  ՀՀ կառավարության 04/05/2017թ. թիվ 526-Ն որոշմամբ հաստատված կարգի 71-րդ կետի 1-ին ենթակետի «ա» պարբերության պահանջները:
Այս կապակցությամբ անհրաժեշտ ենք համարում խմբագրել Նախագծի 2-րդ կետը և հանել  Նախագծի հավելված N 7-ում նշված ապրանքները հրատապության հիմքով մեկ անձից ձեռք բերելու համար թույլատրություն ստանալու վերաբերյալ կարգավորումները, քանզի վերոնշյալ կարգի 21-րդ կետի 1-ին ենթակետի դ պարբերության համաձայն հրատապության հիմքով պայմանավորված մեկ անձից գնումների կատարման վերաբերյալ որոշումը կայացնում է պատվիրատուի ղեկավարը՝ առանց ՀՀ կառավարության կողմից նման համաձայնություն ստանալու հանգամանքի, ներառյալ ընթացակարգն էլեկտրոնային համակարգի միջոցով կազմակերպելու կամ գնման առարկան կոնկրետ մասնակցից ձեռք բերելու որոշումը:
	Չի ընդունվել
Համաձայն ՀՀ կառավարության 2017 թվականի մայիսի 4-ի N 526-Ն որոշման N1 հավելվածի 3-րդ կետի՝ յուրաքանչյուր առանձին դեպքում, հիմնավորելով գնման գործընթացի առանձնահատկությունը, պատվիրատուն կարող է դիմել Հայաստանի Հանրապետության կառավարությանը (սահմանված կարգով ներկայացնելով համապատասխան Հայաստանի Հանրապետության կառավարության որոշման նախագիծ)` հայցելով վերջինիս թույլտվությունը՝ գնումն իրականացնել առանց սույն կարգով սահմանված պայմաններից մեկի կամ մի քանիսի պահպանման՝ կիրառելով կամ չկիրառելով դրան փոխարինող այլ պայման (պայմաններ):
Այս դեպքում, Հայաստանի Հանրապետության կառավարությունը, հաշվի առնելով գնման գործընթացի առանձնահատկությունը, կարող է որոշում կայացնել, թույլատրելու պատվիրատուին կազմակերպելու գնման գործընթացը՝ առանց սույն կարգով սահմանված պայմաններից մեկի կամ մի քանիսի պահպանման, անհրաժեշտության դեպքում, կիրառելով դրան փոխարինող այլ պայման (պայմաններ):

Սույն նախագծով առաջարկվող կարգավորումները ունեն  ռազմավարական բնույթ և կրում են համապետական նշանակություն, հաշվի առնելով մի շարք առանձնահատկություններ․
· Հանրապետությունում դաբաղ հիվանդության արձանագրումը ուղիղ անդրադառնում է պետության միջազգային հեղինակության վրա, երկրի կենսաբանական անվտանգության և տնտեսական կայունության վրա, քանի որ կայուն անասնահամաճարակային իրավիճակի ապահովումը վկայում է երկրի կարողությունների, ներառյալ անկանխատեսելի իրավիճակներում արագ արձագանքման հնարավորությունների մասին։  Պատվաստանյութի ձեռքբերումը կապված է պետության տնտեսական անվտանգության հետ։  
· Գնահատելով տարածաշրջանում տիրող անասնահամաճարակային իրավիճակը՝ պատվաստանյութի ոչ ժամանակին ձեռքբերումը անխուսափելիորեն կհանգեցնի դաբաղ հիվանդության  բռնկումների, ինչը իր հերթին՝ արտահանման լայնամաշտաբ սահմանափակումների և տնտեսական ծանր հետևանքների, ներառյալ, պարենային անվտանգության ցուցանիշների վտանգմանը: Առանձնակի պետք է նշել, որ վերընշված սահմանափակումները կհանգեցնեն միջպետական առևտրային համաձայնագրերի թերակատրմանը։ 

	Նախագծով առաջարկվում է նաև չկիրառել ՀՀ կառավարության 04/05/2017թ. թիվ 526-Ն որոշմամբ հաստատված կարգի 71-րդ կետի 1-ին ենթակետի ստորև նշված պարբերություններով նախատեսված կարգավորումները՝ 
բ. հայտերի ներկայացման ժամկետը սահմանվում է ոչ շուտ, քան հրավերն ուղարկվելու օրվանից երկու և ոչ ուշ քան հինգ աշխատանքային օր,
գ. մասնակիցը հայտով ներկայացնում է գնման ընթացակարգին մասնակցելու դիմում, համատեղ գործունեության պայմանագիր, եթե մասնակիցները գնման ընթացակարգին մասնակցում են կոնսորցիումով, գնային առաջարկ, հրավերով նախատեսված` մասնակցության իրավունքը հիմնավորող փաստաթղթեր, 
դ. մասնակիցը հայտը քարտուղարին (գնումների համակարգողին) է ներկայացնում հրավերով սահմանված կարգով` փակ ծրարով, եթե գնման գործընթացն իրականացվում է թղթային եղանակով,
ե. պետական գաղտնիք պարունակող գնումների դեպքում հրավերը չի հրապարակվում տեղեկագրում:
Այս կապակցությամբ հայտնում ենք, որ.
- «բ», «գ» և «դ» պարբերությունների պահանջների նկատմամբ կիրառվելիք բացառությունների մասին դիրքորոշում կարող ենք հայտնել Նախագծի ընդունումը հիմնավորող փաստաթղթում համապատասխան հիմնավորումներ ներկայացնելու դեպքում,
- տվյալ դեպքում բացակայում է «ե» պարբերության պահանջների նկատմամբ բացառություն սահմանելու անհրաժեշտությունը, նկատի ունենալով, որ Նախագիծը չի շրջանառվում պետական գաղտնիք պարունակող փաստաթղթերի շրջանառության համար նախատեսված պայմաններով: 
	


Չի ընդունվել
Պատվաստանյութի ձեռքբերման հրատապությամբ պայմանավորված Նախագծի 2-րդ կետով նախատեսվել է չկիրառել Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 71-րդ կետի 1-ին ենթակետը՝ բացառությամբ «գ» ենթակետով նախատեսված ապրանքի ամբողջական նկարագրի ներկայացման և «զ» ենթակետով նախատեսված պայմանագրի (կանխավճարի) ապահովման պահանջների, քանի որ, 71-րդ կետի 1-ին ենթակետի սահմանված ժամկետների կիրառման դեպքում  պատվաստանյութի ձեռքբերման ժամկետը կերկարաձգվի։


	2. Նախագծի հավելված N 4-ում 1187-12004 միջոցառման Հայաստանի Հանրապետությունում  խաղողի, ժամանակակից տեխնոլոգիաներով մշակվող ինտենսիվ պտղատու այգիների և հատապտղանոցների հիմնման համար վարկային տոկոսադրույքների սուբսիդավորում անվանումն անհրաժեշտ է փոխարինել Հայաստանի Հանրապետության ագրոպարենային ոլորտի սարքավորումների  լիզինգի  աջակցության ծրագիր անվանմամբ: 
	Ընդունվել է։

	3. Նախագծի հավելված N 7-ում 33141144/501 ԳՄԱ կոդի անվանումն անհրաժեշտ է նշել «բժշկական ասեղներ»՝ գնումների միասնական անվանացանկին համապատասխան, ինչպես նաև նշված հավելվածի N 7 համարակալումը փոխարինել N 5 համարակալմամբ: 
	Ընդունվել է։

	ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
	22 օգոստոս 2025

	
	/270․01/37642-2025

	1. ««Հայաստանի Հանրապետության 2025 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացում կատարելու մասին» Հայաստանի Հանրապետության  կառավարության որոշման նախագծի (այսուհետ՝ Նախագիծ) նախաբանում «2017» թվից առաջ անհրաժեշտ է լրացնել «Հայաստանի Հանրապետության կառավարության» բառերը՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 6-րդ մասի պահանջները ենթաօրենսդրական նորմատիվ իրավական ակտի կրճատ անվանումը հիշատակելիս: 
	Ընդունվել է։

	2. Նախագծի 2-րդ կետով նախատեսվում է սահմանել, որ անասնաբուժության մեջ կիրառվող «SAT-1/Кения/2017» արտադրական շտամով արտադրված պատվաստանյութի ձեռքբերումն իրականացվելու է Ռուսաստանի Դաշնության «Կենդանիների առողջության պահպանման Կենտրոն» դաշնային պետական բյուջետային հաստատությունից «Գնումների մասին» օրենքի 23-րդ հոդվածի 1-ին մասի 2-րդ կետի համաձայն՝ մեկ անձից գնման ձևով` չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 21-րդ կետի 1-ին ենթակետի «դ» պարբերությունը, 71-րդ կետի 1-ին ենթակետը՝ բացառությամբ «գ» ենթակետով նախատեսված ապրանքի ամբողջական նկարագրի ներկայացման և «զ» ենթակետով նախատեսված պայմանագրի (կանխավճարի) ապահովման պահանջների, ինչպես նաև Հայաստանի Հանրապետության կառավարության 2017 թվականի ապրիլի 6-ի N 386-Ն որոշման 2-րդ կետի 1-ին ենթակետի պահանջները։
Այս առումով հարկ է նշել, որ Նախագծի նախաբանում որպես լիազորող նորմ հղում է կատարվել Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածով հաստատված կարգի 3-րդ կետին, որի համաձայն՝ Յուրաքանչյուր առանձին դեպքում, հիմնավորելով գնման գործընթացի առանձնահատկությունը, պատվիրատուն կարող է դիմել Հայաստանի Հանրապետության կառավարությանը (սահմանված կարգով ներկայացնելով համապատասխան Հայաստանի Հանրապետության կառավարության որոշման նախագիծ)` հայցելով վերջինիս թույլտվությունը՝ գնումն իրականացնել առանց սույն կարգով սահմանված պայմաններից մեկի կամ մի քանիսի պահպանման՝ կիրառելով կամ չկիրառելով դրան փոխարինող այլ պայման (պայմաններ): (․․․)
Ելնելով վերոգրյալից՝ պատվիրատուն կարող է չկիրառել միայն Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածով հաստատված կարգով սահմանված պայմաններից մեկը կամ մի քանիսը, ուստի Հայաստանի Հանրապետության կառավարության 2017 թվականի ապրիլի 6-ի N 386-Ն որոշման 2-րդ կետի 1-ին ենթակետի պահանջները չկիրառելու վերաբերյալ կարգավորումը չի բխում Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածով հաստատված կարգի 3-րդ կետի բովանդակությունից և խնդրահարույց է։
		Միաժամանակ, Նախագծի 2-րդ կետով նախատեսվող կարգավորումն արտացոլված չէ Նախագծի վերնագրում, ուստի անհրաժեշտ է վերոնշյալ դրույթին համապատասխան լրացում կատարել Նախագծի վերնագրում՝ նկատի ունենալով «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջը, որի համաձայն՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:
	Ընդունվել է։

	3. Նախագծի 4-րդ հավելվածին հաջորդող N 7 հավելվածի համարն անհրաժեշտ է շտկել՝ նկատի ունենալով, որ Նախագծի 1-ին կետի համաձայն Նախագիծը բաղկացած է 5 հավելվածներից։
	Ընդունվել է։



